
Κυριακή 04/03/2012 
Κατά ᾿Ιωάννην Α΄ 44‐52 

Ἡ γνωριμία τῶν πρώτων μαθητῶν μὲ τὸν Κύριον 
 
 
1.44   Τῇ  ἐπαύριον  ἠθέλησεν  ὁ  ᾿Ιησοῦς  ἐξελθεῖν  εἰς  τὴν 

Γαλιλαίαν·  καὶ  εὑρίσκει  Φίλιππον  καὶ  λέγει  αὐτῷ· 
ἀκολούθει μοι.  

1.45   ἦν  δὲ  ὁ  Φίλιππος  ἀπὸ  Βηθσαϊδά,  ἐκ  τῆς  πόλεως 
᾿Ανδρέου καὶ Πέτρου.  

1.46   εὑρίσκει  Φίλιππος  τὸν Ναθαναὴλ  καὶ  λέγει  αὐτῷ·  ὃν 
ἔγραψε  Μωϋσῆς  ἐν  τῷ  νόμῳ  καὶ  οἱ  προφῆται, 
εὑρήκαμεν,  ᾿Ιησοῦν  τὸν  υἱὸν  τοῦ  ᾿Ιωσὴφ  τὸν  ἀπὸ 
Ναζαρέτ.  

1.47   καὶ  εἶπεν  αὐτῷ  Ναθαναήλ·  ἐκ  Ναζαρὲτ  δύναταί  τι 
ἀγαθὸν εἶναι; λέγει αὐτῷ Φίλιππος· ἔρχου καὶ ἴδε.  

1.48   εἶδεν ὁ  ᾿Ιησοῦς τὸν Ναθαναὴλ ἐρχόμενον πρὸς αὐτὸν 
καὶ  λέγει  περὶ  αὐτοῦ·  ἴδε  ἀληθῶς  ᾿Ισραηλίτης,  ἐν  ᾧ 
δόλος οὐκ ἔστι.  

1.49   λέγει αὐτῷ Ναθαναήλ· πόθεν με γινώσκεις; ἀπεκρίθη  
᾿Ιησοῦς καὶ εἶπεν αὐτῷ· πρὸ τοῦ σε Φίλιππον φωνῆσαι, 
ὄντα ὑπὸ τὴν συκῆν εἶδόν σε.  

1.50   ἀπεκρίθη  Ναθαναὴλ  καὶ  λέγει  αὐτῷ·  ραββί,  σὺ  εἶ  ὁ 
υἱὸς τοῦ Θεοῦ, σὺ εἶ ὁ βασιλεὺς τοῦ ᾿Ισραήλ.  

1.51   ἀπεκρίθη  ᾿Ιησοῦς καὶ  εἶπεν αὐτῷ· ὅτι  εἶπόν σοι,  εἶδόν 
σε ὑποκάτω τῆς συκῆς, πιστεύεις; μείζω τούτων ὄψει.  

1.52   καὶ λέγει αὐτῷ· ἀμὴν ἀμὴν λέγω ὑμῖν, ἀπʹ ἄρτι ὄψεσθε 
τὸν  οὐρανὸν  ἀνεῳγότα,  καὶ  τοὺς  ἀγγέλους  τοῦ  Θεοῦ 
ἀναβαίνοντας  καὶ  καταβαίνοντας  ἐπὶ  τὸν  υἱὸν  τοῦ 
ἀνθρώπου. 


